
Namo tassa bhagavato arahato sammasambuddhassa

Anguttaranikaye

Dasakanipata-tika

1. Pathamapannasakam

1. Anisamsavaggo

1. Kimatthiyasuttavannana

1. Dasakanipatassa pathame avippatisaratthaniti avippatisarappayojanani.
Avippatisaranisamsaniti avippatisarudayani. Etena avippatisaro nama silassa
udayamattam, samvaddhitassa rukkhassa chayapupphasadisam, afifio eva pananena
nipphadetabbo samadhiadigunoti dasseti. ‘“Yava maggamaggaianadassanavisuddhi,
tava tarunavipassana'’ti hi vacanato upakkilesavimuttaudayabbayafanato param
ayafca vipassana virajjati yogavacaro viratto puriso viya bhariyaya sankharato
etenati virago.

Kimatthiyasuttavannana nitthita.

2-5. Cetanakaraniyasuttadivannana

2-5. Dutiye samsaramahoghassa paratirabhavato yo nam adhigacchati, tam pareti
gametiti param, nibbanam. Tabbidudrataya natthi ettha paranti aparam, samsaro.
Tenaha ““orimatirabhtta tebhimakavatta’'tiadi. Tatiyadisu natthi vattabbam.

Cetanakaraniyasuttadivannana nitthita.
6. Samadhisuttavannana

6. Chatthe santam santanti appetva nisinnassatiadisu santam santam panitam
panitantiadini vadati. Imina pana akarena tam pativijjhitva tattha cittam
upasamharato phalasamapattisankhato cittuppado tatha pavattatiti veditabbo.
Sesam sabbattha uttanameva.

Samadhisuttavannana nitthita.

Anisamsavaggavannana nitthita.

2. Nathavaggo

1-4. Senasanasuttadivannana

11-14. Dutiyassa pathame natiduranti gocaratthanato addhagavutato orabhagataya
natidiram. Naccasannanti pacchimena pamanena gocaratthanato
paficadhanusatikataya na atiasannam. Taya ca pana natidiranaccasannataya
gocaratthanapatiparissayadirahitamaggataya ca gamanassa ca agamanassa ca
yuttartpatta gamanagamanasampannam. Divasabhage
mahajanasamkinnatabhavena diva appakinnam. Abhavattho hi ayam appa-saddo
‘“‘appiccho’’tiadisu viya. Rattiyam manussasaddabhavena rattim appasaddam.
Sabbadapi janasannipatanigghosabhavena appanigghosam.

Appakasirenati akasirena sukheneva. Siladigunanam thirabhavappattiya thera.
Suttageyyadi bahu sutam etesanti bahussuta. Tamuggahadharanena sammadeva
garunam santike agamitabhavena ca agato pariyattidhammasankhato agamo
etesanti agatagama. Suttabhidhammasankhatassa dhammassa dharanena
dhammadhara. Vinayassa dharanena vinayadhara. Tesam dhammavinayanam
matikaya dharanena matikadhara. Tattha tattha dhammaparipucchaya paripucchati.
Atthaparipucchaya paripafihati vimamesati vicareti. Idam, bhante, katham, imassa ko
atthoti paripucchaparipafihakaradassanam. Avivataficeva paliya attham
padesantarapalidassanena agamato vivaranti. Anuttanikatafica yuttivibhavanena
uttanim karonti. Kankhathaniyesu dhammesu samsayuppattiya hetutaya
ganthitthanabhutesu palippadesesu yathavato vinicchayappadanena kankham
pativinodenti.

Ettha ca natidiram naccasannam gamanagamanasampannanti ekam angam, diva
appakinnam, rattim appasaddam, appanigghosanti ekam,
appadamsamakasavatatapasarisapasamphassanti ekam, tasmim kho pana senasane
viharantassa...pe... parikkharati ekam, tasmim kho pana senasane thera...pe...
kankham pativinodentiti ekam. Evam pafica angani veditabbani. Dutiyadini
uttanatthani.

Senasanasuttadivannana nitthita.

5-6. Appamadasuttadivannana

15-16. Paficame karapakaappamado nama ‘“‘ime akusala dhamma pahatabba, ime
kusala dhamma upasampadetabba’ti
tamtamparivajjetabbavajjanasampadetabbasampadanavasena pavatto appamado.
Esati appamado. Lokiyova na lokuttaro. Ayafcati ca esati ca appamadameva vadati.
Tesanti catubhumakadhammanam. Patilabhakattenati patilabhapanakattena.

Jangalananti jangalacarinam. Jangala-saddo cettha kharabhavasamanfiena
pathavipariyayo, na anupatthanavidlradesavaci. Tenaha ‘‘pathavitalacarina’’nti.
Padanam vuccamanatta ‘‘sapadakapanana’’nti visesetva vuttam. Samodhananti
antogadhabhavam. Tenaha ““odhanam pakkhepa’'nti. ““Upakkhepa’'ntipi pathanti,
upanetva pakkhipitabbanti attho. Vassikaya puppham vassikam yatha ‘“amalakiya
phalam amalaka’'nti. Mahatalasminti uparipasade. Chattham uttanameva.

Appamadasuttadivannana nitthita.
7-8. Pathamanathasuttadivannana

17-18. Sattame yehi siladihi samannagato bhikkhu dhammasaranataya
dhammeneva nathati asisati abhibhavatiti natho vuccati, te tassa nathabhavakara

dhamma nathakaranati vuttati aha ““attano sanathabhavakara patitthakarati attho'’ti.
Tattha attano patitthakarati yassa nathabhavakara, tassa attano patitthavidhayino.
Appatittho anatho, sappatittho sanathoti patitthattho natha-saddo.
Kalyanagunayogato kalyanati dassento ‘‘siladigunasampanna’’ti aha. Mijjanalakkhana
metta etassa atthiti mitto. So vuttanayena kalyano assa atthiti tassa atthitamattam
kalyanamittapadena vuttam. Assa tena sabbakalam avijahitavasoti tam dassetum
““kalyanasahayo’’ti vuttanti aha ‘‘tevassa’’ti. Te eva kalyanamitta assa bhikkhuno.
Saha ayanatoti saha pavattanato. Asamodhane cittena, samodhane pana cittena
ceva kayena ca sampavanko. Sukham vaco etasmim anukulagahimhi
adaragaravavati puggaleti suvaco. Tenaha ‘““sukhena vattabbo’’tiadi. Khamoti khanto.
Tamevassa khamabhavam dassetum ‘‘galhena’’tiadi vuttam.Vamatoti miccha,
ayoniso va ganhati. Patippharatiti patanikabhavena titthati. Padakkhinam ganhatiti
samma, yoniso va ganhati.

Uccavacaniti vipulakhuddakani. Tatrupagamaniyayati tatra tatra mahante khuddake
ca kamme sadhanavasena upayena upagacchantiya, tassa tassa kammassa
nipphadane samatthayati attho. Tatrupayayati va tatra tatra kamme sadhetabbe
upayabhutaya.

Dhamme assa kamoti dhammakamoti byadhikarananampi bahirattho samaso hotiti
katva vuttam. Kametabbato va piyayitabbato kamo, dhammo. Dhammo kamo assati
dhammakamo. Dhammoti pariyattidhammo adhippetoti aha ‘‘tepitakam
buddhavacanam piyayatiti attho’’ti. Samudaharanam kathanam samudaharo, piyo
samudaharo etassati piyasamudaharo. Sayafncati ettha ca-saddena ‘‘sakkacca’’nti
padam anukaddhati. Tena sayafica sakkaccam desetukamo hotiti yojana.
Abhidhammo satta pakaranani ‘“‘adhiko abhivisittho ca pariyattidhammo’’ti katva.
Vinayo ubhatovibhanga vinayanato kayavacanam. Abhivinayo khandhakaparivara
visesato abhisamacarikadhammakittanato. Abhisamacarikadhammapariparivaseneva
hi adibrahmacariyakadhammaparipuri. Dhammo eva pitakadvayassapi
pariyattidhammabhavato. Maggaphalani abhidhammo “nibbanadhammassa
abhimukho’’ti katva. Kilesavipasamakaranam pubbabhagiya tisso sikkha sankhepato
vivattanissito samatho vipassana ca. Ularapamojjoti balavapamojjo. Karanattheti
nimittatthe. Kusaladhammanimittam hissa viriyarambho. Tenaha ‘“‘tesam
adhigamatthaya’’ti. Kusalesu dhammesuti va nipphadetabbe bhummam yatha
‘“cetaso avupasame ayonisomanasikarapadatthana’'nti. Atthame natthi vattabbam.

Pathamanathasuttadivannana nitthita.

9. Pathamaariyavasasuttavannana

19. Navame ariyanam eva avasati ariyavasa anariyanam tadisanam asambhavato.
Ariyati cettha ukkatthaniddesena khinasava gahita. Te ca yasma tehi sabbakalam
avijahitavasa eva, tasma vuttam “‘te avasimsu avasanti avasissanti’'ti. Tattha
avasimsuti nissaya avasimsu. Paficangavippahinatadayo hi ariyanam apassaya. Tesu
paficangavippahanapaccekasaccapanodanaesanaosatthani, ‘‘sankhayekam
patisevati, adhivaseti parivajjeti vinodeti’’ti vuttesu apassenesu vinodanafica
maggakiccaneva, itare maggena ca samijjhantiti.

Pathamaariyavasasuttavannana nitthita.

10. Dutiyaariyavasasuttavannana

20. Dasame kasma pana bhagava kurusu viharanto imam suttam abhasiti aha
““yasma’’tiadi. Kururattham kira tada tannivasisattanam
yonisomanasikaravantatadina yebhuyyena suppatipannataya pubbe ca
katapuffatabalena va tada utuadisampattiyuttameva ahosi. Keci pana “‘pubbe
pavattakuruvattadhammanutthanavasanaya uttarakuru viya yebhuyyena
utuadisampannameva hoti. Bhagavato kale satisayam utusappayadiyuttam rattham
ahosi’’ti vadanti. Tattha bhikkha bhikkhuniyo upasaka upasikayo
utupaccayadisampannatta tassa ratthassa sappayautupaccayasevanena niccam
kallasarira kallacitta ca honti. Te cittasarirakallataya anuggahitapaniabala
gambhirakatham patiggahetum samattha paticcasamuppadanissitanam
gambhirapafifanafica karaka honti. Tenaha ‘‘kururatthavasino bhikkha
gambhirapafifakaraka’'tiadi.

Yuttappayuttati satipatthanabhavanaya yutta ceva payutta ca. Tasmifhi janapade
catasso parisa pakatiyava satipatthanabhavananuyogamanuyutta viharanti,
antamaso dasakammakaraparijanapi satipatthanappatisamyuttameva katham
kathenti. Udakatitthasuttakantanatthanadisupi niratthakakatha nama nappavattati.
Sace kaci ittht, “‘amma, tvam kataram satipatthanabhavanam manasi karosi’'ti
pucchita ‘““na kifici’'ti vadati, tam garahanti ‘“dhiratthu tava jivitam, jivamanapi tvam
matasadisa’’ti. Atha nam ‘“ma dani puna evamakasi’'ti ovaditva afifataram
satipatthanam ugganhapenti. Ya pana ““aham asukam satipatthanam nama manasi
karomi’'ti vadati, tassa ‘“sadhu sadhu’'ti sadhukaram datva ‘“‘tava jivitam sujivitam,
tvam nama manussattam patta, tavatthaya sammasambuddho uppanno’tiadihi
pasamsanti. Na kevalaficettha manussajatikayeva satipatthanamanasikarayutta, te
nissaya viharanta tiracchanagatapi.

Tatridam vatthu - eko kira natako suvapotakam gahetva sikkhapento vicarati. So
bhikkhuniupassayam upanissaya vasitva gamanakale suvapotakam pamussitva gato.
Tam samaneriyo gahetva patijaggimsu, ““buddharakkhito’’ti cassa namam akamsu.
Tam ekadivasam purato nisinnam disva mahathert aha ‘“buddharakkhita’ti. Kim,
ayyoti. Atthi te koci bhavanamanasikaroti? Natthayyeti. Avuso, pabbajitanam santike
vasantena nama vissatthaattabhavena bhavitum na vattati, kocideva manasikaro
icchitabbo, tvam pana afilam na sakkhissasi, ‘‘atthi atthi’’ti sajjhayam karohtti. So
theriya ovade thatva ““‘atthi atthi’’ti sajjhayanto carati.

Tam ekadivasam patova toranagge nisiditva balatapam tapamanam eko sakuno
nakhapafjarena aggahesi. So “’kiri kiri"’ti saddamakasi. Samaneriyo sutva, ‘‘ayye,
buddharakkhito sakunena gahito, mocema na''nti ledduadini gahetva anubandhitva
mocesum. Tam anetva purato thapitam theri aha, ‘‘buddharakkhita, sakunena
gahitakale kim cintesi’’ti. Ayye, na aiifiam cintesim, “‘atthipufijova atthipufijam
gahetva gacchati, katarasmim thane vippakirissati’’ti evam, ayye, atthipufijameva
cintesinti. Sadhu sadhu, buddharakkhita, anagate bhavakkhayassa te paccayo
bhavissatiti. Evam tattha tiracchanagatapi satipatthanamanasikarayutta.

Dighanikayadisu mahanidanadiniti dighanikaye mahanidanam satipatthanam
majjhimanikaye satipatthanam saropamam rukkhopamam ratthapalam magandiyam
anefjasappayanti evamadini.

Nanadayoti fianaficeva tamsampayuttadhamma ca. Tenaha ““Aiananti vutte’’tiadi.
Nanasampayuttacittani labbhanti tehi vina sampajanataya asambhavato.
Mahacittaniti atthapi mahakiriyacittani labbhanti ‘‘satatavihara’’ti vacanato
Aanuppattipaccayarahitakalepi pavattijotanato. Dasa cittaniti attha mahakiriyacittani
hasituppadavotthabbanacittehi saddhim dasa cittani labbhanti.
Arajjanadussanavasena pavatti tesampi sadharanati. ““Upekkhako viharati’'ti
vacanhato chalangupekkhavasena agatanam imesam satataviharanam somanassam
katham labbhatiti aha ‘‘asevanavasena labbhati’'ti. Kificapi khinasavo itthanitthepi
arammane majjhatto viya bahulam upekkhako viharati attano
parisuddhapakatibhavavijahanato. Kadaci pana tatha cetobhisankharabhave yam tam
sabhavato ittham arammanam, tattha yathavasabhavaggahanavasenapi arahato
cittam somanassasahagatam hutva pavattateva, tafica kho pubbasevanavasena.
Tena vuttam ‘‘asevanavasena labbhati’’ti. Arakkhakiccam sadheti
sativepullappattatta. Caratotiadina niccasamadanam dasseti, tam vikkhepabhavena
datthabbam.

Pabbajjupagatati yam kifici pabbajjam upagata, na samitapapa. Bhovadinoti
jatimattabrahmane vadati. Patekkasaccaniti tehi tehi ditthigatikehi patiyekkam
gahitani “idameva sacca’’'nti abhinivitthani ditthisaccadini. Tanipi hi ““idameva
sacca’’nti gahanam upadaya ‘‘saccani’’ti vohariyanti. Tenaha ““idameva’’tiadi.
Nthataniti attano santanato niharitani apanitani. Gahitaggahanassati
ariyamaggadhigamato pubbe gahitassa ditthiggahassa. Vissatthabhavavevacananiti
ariyamaggena sabbaso pariccagabhavassa adhivacanani.

Natthi etasam vayo vekallanti avayati aha ‘“anuna’’ti, anavasesoti attho. Esanati
kamesanadayo. Maggassa kiccanipphatti kathita ragadinam pahinabhavadipanato.
Paccavekkhanaphalam kathitanti paccavekkhanamukhena ariyaphalam kathitam.
Adhigate hi aggaphale sabbaso ragadinam anuppadadhammatam pajanati, tafca
pajananam paccavekkhanafananti.

Dutiyaariyavasasuttavannana nitthita.

Nathavaggavannana nitthita.

3. Mahavaggo

1. Sthanadasuttavannana

21. Tatiyassa pathame visamatthanesuti papatadisu visamatthanesu. ““Aifiehi
asadharanani’’ti kasma vuttam, nanu cetani savakanampi ekaccanam uppajjantiti?
Kamam uppajjanti, yadisani pana buddhanam thanatthanafanadini, na tadisani
tadanfiesam kadacipi uppajjantiti anfiehi asadharananiti. Tenaha ‘‘tathagatasseva
balani’’ti. Imameva hi yathavuttalesam apekkhitva tadabhavato
asayanusayafianadisu eva asadharanasamanna nirulha. Kamam fianabalanam
Aanasambharo visesapaccayo, pufilasambharopi pana nesam paccayo eva.
Nanasambharassapi va pufifiasambharabhavato “‘pufiiussayasampattiya agatani’'ti
vuttam.

Pakatihatthikulanti giricaranadicaravanacaradippabheda gocariyakalavakanama
sabbapi balena pakatika hatthijati. Dasannam purisananti thamamajjhimanam
dasannam purisanam. Ekassa tathagatassa kayabalanti anetva sambandho. Ekassati
ca tatha hettha kathayam agatatta desanasotena vuttam. Narayanasanghatabalanti
ettha nara vuccanti rasmiyo. Ta baht nanavidha ito uppajjantiti narayanam, vajiram,
tasma narayanasanghatabalanti vajirasanghatabalanti attho. Nanabalam pana
paliyam agatameva, na kayabalam viya atthakatharulhamevati adhippayo.

Samyuttake agatani tesattati Aanani, sattasattati Aananiti vuttam, tattha pana
nidanavagge sattasattati agatani catucattarisanca. Tesattati pana
patisambhidamagge sutamayadini agatani dissanti, na samyuttake. AAAanipiti etena
Aanavatthuvibhange ekakadivasena vuttani, affattha ca ‘‘pubbante fiana’’'ntiadina
brahmajaladisu ca ‘‘tayidam tathagato pajanati ‘imani ditthitthanani evam
gahitanr'ti’’adina vuttani anekani Ahanappabhedani sanganhati. Yathavappativedhato
sayafica akampiyam puggalafica tamsamanginam neyyesu adhibalam karotiti aha
““akampiyatthena upatthambhanatthena ca’'ti.

Usabhassa idanti asabham, setthatthanam. Sabbaffutapatijananavasena
abhimukham gacchanti, attha va parisa upasankamantiti asabha, pubbabuddha.
Idam panati buddhanam thanam sabbaffiutameva vadati. Titthamanovati avadantopi
titthamanova patijanati namati attho. Upagacchatiti anujanati.

Atthasu parisasuti “‘abhijanami kho panaham, sariputta, anekasatam
khattiyaparisam...pe... tatra vata mam bhayam va sarajjam va okkamissatiti
nimittametam, sariputta, na samanupassami’’'ti vuttasu atthasu parisasu.
Abhitanadam nadatiti parato dassitafanayogena dasabalohanti abhitanadam nadati.

Pativedhanitthatta arahattamaggafianam pativedhoti ‘‘phalakkhane uppannam
nama’'ti vuttam. Tena patiladdhassapi desanafanassa kiccanipphatti parassa
avabujjhanamattena hotiti ‘“‘affasikondafnfassa sotapattiphalakkhane pavattam
nama’’'ti vuttam. Tato param pana yava parinibbana desanaianapavatti tasseva
pavattitassa dhammacakkassa thananti veditabbam pavattitacakkassa cakkavattino
cakkaratanassa thanam viya.

Titthatiti vuttam, kim bhimiyam puriso viya, noti aha ‘‘tadayattavuttitaya’ti.
Thananti cettha attalabho dharamanata ca, na gatinivattiti aha ““uppajjati ceva
pavattati ca’’ti. Yattha panetam dasabalafianam vittharitam, tam dassento
‘“‘abhidhamme pana’’tiadimaha. Sesesupi eseva nayo.

Samadiyantiti samadanani, tani pana samadiyitva katani hontiti aha ‘‘samadiyitva
katana'’nti. Kammameva va kammasamadananti etena samadanasaddassa
apubbatthabhavam dasseti muttagatasadde gatasaddassa viya. Gatiti nirayadigatiyo.
Upadhiti attabhavo. Kaloti kammassa vipaccanarahakalo. Payogoti vipakuppattiya
paccayabhuta kiriya.

Agatigamininti nibbanagaminim. Vuttanhi ‘“nibbanafcaham, sariputta, pajanami
nibbanagaminifica patipada’’nti. BahUsupi manussesu ekameva panam ghatentesu
kamam sabbesampi cetana tassevekassa jivitindriyarammana, tam pana kammam
tesam nanakaram. Tesu hi eko adarena chandajato karoti, eko ‘“ehi tvampi karohi’'ti
parehi nippilito karoti, eko samanacchando viya hutva appatibahamano vicarati. Tesu
eko teneva kammena niraye nibbattati, eko tiracchanayoniyam, eko pettivisaye. Tam



tathagato aythanakkhaneyeva ““imina niharena ayuhitatta esa niraye nibbattissati,
esa tiracchanayoniyam, esa pettivisaye’’ti janati. Niraye nibbattamanampi “‘esa
mahaniraye nibbattissati, esa ussadaniraye’’ti janati. Tiracchanayoniyam
nibbattamanampi ‘“esa apadako bhavissati, esa dvipadako, esa catuppado, esa
bahuppado’’ti janati. Pettivisaye nibbattamanampi ‘‘esa nijjhamatanhiko bhavissati,
esa khuppipasiko, esa paradattupajivi’’ti janati. Tesu ca kammesu ‘‘idam kammam
patisandhim akaddhissati, idam afifiena dinnaya patisandhiya upadhivepakkam
bhavissati’’ti janati.

Tatha sakalagamavasikesu ekato pindapatam dadamanesu kamam sabbesampi
cetana pindapatarammanava, tam pana kammam tesam nanakaram. Tesu hi eko
adarena karotiti sabbam purimasadisam, tasma tesu keci devaloke nibbattanti, keci
manussaloke. Tam tathagato ayuhanakkhaneyeva janati. “Imina niharena ayuhitatta
esa manussaloke nibbattissati, esa devaloke. Tatthapi esa khattiyakule, esa
brahmanakule, esa vessakule, esa suddakule, esa paranimmitavasavattisu, esa
nimmanaratisu, esa tusitesu, esa yamesu, esa tavatimsesu, esa catumaharajikesu,
esa bhummadevest’’tiadina tattha tattha
hinapanitasuvannadubbannaappaparivaramahaparivaratadibhedam tam tam visesam
ayuhanakkhaneyeva janati.

Tatha vipassanam patthapentesuyeva ‘‘imina ntharena esa kifici sallakkhetum na
sakkhissati, esa mahabhutamattameva vavatthapessati, esa rupapariggaheyeva
thassati, esa arupapariggaheyeva, esa namarupapariggaheyeva, esa
paccayapariggaheyeva, esa lakkhanarammanikavipassanayameva, esa
pathamaphaleyeva, esa dutiyaphaleyeva, esa tatiyaphaleyeva, esa arahattam
papunissati’’ti janati. Kasinaparikammam karontesupi ‘““imassa parikammamattameva
bhavissati, esa nimittam uppadessati, esa appanam eva papunissati, esa jhanam
padakam katva vipassanam patthapetva arahattam ganhissati’’ti janati. Tenaha
“‘imassa cetana’'tiadi.

Kamanato kametabbato kamappatisamyuttato ca dhatu kamadhatu. Adi-saddena
byapadadhaturupadhatuadinam sangaho. Vilakkhanatayati visadisasabhavataya.
Khandhayatanadhatulokanti anekadhatum nanadhatum khandhalokam ayatanalokam
dhatulokam yathabhutam pajanatiti yojana. ‘“Ayam rupakkhandho nama...pe... ayam
vinAanakkhandho nama. Tesupi ekavidhena rupakkhandho, ekadasavidhena
rupakkhandho. Ekavidhena vedanakkhandho, bahuvidhena vedanakkhandho.
Ekavidhena saffiakkhandho...pe... sankharakkhandho...pe... vifAanakkhandho,
bahuvidhena vifihanakkhandho’’ti evam tava khandhalokassa, “‘idam cakkhayatanam
nama...pe... idam dhammayatanam nama. Tattha dasayatana kamavacara, dve
catubhtmaka’’tiadina ayatanalokassa, ‘“ayam cakkhudhatu nama...pe... ayam
manoviifianadhatu nama. Tattha solasa dhatuyo kamavacara, dve
catubhumaka’'tiadina dhatulokassa anekasabhavam nanasabhavarnca pajanati. Na
kevalam upadinnasankharalokasseva, atha kho anupadinnakasankharalokassapi
“imaya nama dhatuya ussannatta imassa rukkhassa khandho seto, imassa kalo,
imassa mattho, imassa sakantako, imassa bahalattaco, imassa tanuttaco, imassa
pattam vannasanthanadivasena evarupam, imassa puppham nilam pitam lohitam
odatam sugandham duggandham, imassa phalam khuddakam mahantam digham
vattam susanthanam dussanthanam mattham pharusam sugandham duggandham



madhuram tittakam katukam ambilam kasavam, imassa kantako tikhino kuntho ujuko
kutilo tambo kalo odato hoti’’tiadina pajanati. Sabbafifiubuddhanam eva hi etam
balam, na affiesam.

Nanadhimuttikatanti nanajjhasayatam. Adhimutti nama ajjhasayadhatu
ajjhasayasabhavo. So pana hinapanitatasamaffena paliyam dvidhava vuttopi
hinapanitadibhedena anekavidhoti aha ‘“hinadihi adhimuttihi
nanadhimuttikabhava''nti. Tattha ye ye satta yamyamadhimuttika, te te
tamtadadhimuttike eva sevanti bhajanti payirupasanti dhatusabhagato. Yatha
guthadinam dhatinam sabhavo eso, yam guthadihi eva samsandanti samenti, evam
hinajjhasaya dussiladiheva samsandanti samenti, sampannasiladayo ca
sampannasiladiheva. Tam nesam nanadhimuttikatam bhagava yathabhudtam
pajanatiti.

Vuddhim hanifcati paccayavisesena samatthiyato adhikatam anadhikatafca.
Indriyaparopariyattafnananiddese ‘“asayam janati, anusayam janati’'ti
asayadijananam kasma nidditthanti? Asayajananadina yehi indriyehi paroparehi satta
kalyanapapasayadika honti, tesam jananassa vibhavanato. Evafica katva
indriyaparopariyattaasayanusayaiananam visum asadharanata,
indriyaparopariyattananadhimuttikatafananam visum balavata ca siddha hoti. Tattha
asayanti yattha satta nivasanti, tam tesam nivasatthanam, ditthigatam va
yathabhttafianam va asayo, anusayo appahinabhavena thamagato kileso. Tam pana
bhagava sattanam asayam jananto tesam tesam ditthigatanam
vipassanamaggafnananafica appavattikkhanepi janati. Vuttafihetam -

‘“Kamam sevantamyeva bhagava janati - ‘ayam puggalo kamagaruko
kamasayo kamadhimutto’ti. Kamam sevantamyeva janati - ‘ayam puggalo
nekkhammagaruko nekkhammasayo nekkhammadhimutto’ti. Nekkhammam
sevantamyeva janati. Byapadam, abyapadam, thinamiddham, alokasafifiam
sevantamyeva janati - ‘ayam puggalo thinamiddhagaruko thinamiddhasayo
thinamiddhadhimutto’"'ti.

Pathamadinam catunnam jhanananti ripavacaranam pathamadinam
paccanikajjhapanatthena arammanupanijjhapanatthena ca jhananam.
Catukkanayena hetam vuttam. Atthannam vimokkhananti ettha patipatiya satta
appitappitakkhane paccanikadhammehi vimuccanato arammane ca adhimuccanato
vimokkha nama. Atthamo pana sabbaso safifiavedayitehi vimuttatta
apagamavimokkho nama. Catukkanayapafcakanayesu pathamajjhanasamadhi
savitakkasavicaro nama. Paficakanaye dutiyajjhanasamadhi avitakkavicaramatto.
Nayadvayepi upari tisu jhanesu samadhi avitakkaavicaro. Samapattisu patipatiya
atthannam samadhitipi namam, samapattitipi cittekaggatasabbhavato,
nirodhasamapattiya tadabhavato na samadhiti namam. Hanabhagiyadhammanti
appagunehi pathamajjhanadihi vutthitassa safifamanasikaranam
kamadianupakkhandanam. Visesabhagiyadhammanti pagunehi pathamajjhanadihi
vutthitassa safifiamanasikaranam dutiyajjhanadipakkhandanam. Iti
saffamanasikaranam kamadidutiyajjhanadipakkhandanani
hanabhagiyavisesabhagiya dhammati dassitani. Tehi pana jhananam tamsabhavata
ca dhammasaddena vutta. Tasmati vuttamevattham hetubhavena paccamasati.
Vodananti pagunatasankhatam vodanam. Tafhi pathamajjhanadihi vutthahitva



dutiyajjhanadiadhigamassa paccayatta ‘“vutthana’’nti vuttam. Keci pana ‘‘nirodhato
phalasamapattiya vutthananti pali natthi’’ti vadanti. Te “‘nirodha vutthahantassa
nevasaffanasaffayatanam phalasamapattiya anantarapaccayena paccayo’’ti imaya
paliya patisedhetabba. Yo samapattilabhi samano eva ‘““na labhimhi’'ti,
kammatthanam samanam eva ‘“‘na kammatthana’'nti safifil hoti, so sampattimyeva
samanam ‘“‘vipatti’'ti paccetiti veditabbo.

Na tatha datthabbanti yatha paravadina vuttam, tatha na datthabbam.
Sakasakakiccameva janatiti thanatthanajananadisakasakameva kiccam katum janati,
yathasakameva visayam pativijjhatiti attho. Tampiti tehi dasabalafianehi
janitabbampi. Kammavipakantaramevati kammantarassa vipakantarameva janati.
Cetanacetanasampayuttadhamme nirayadinibbanagaminippatipadabhtte kammanti
gahetva aha ““kammaparicchedameva’’ti. Dhatunanattafica dhatunanattakaranafica
dhatunanattakarananti ekadesasarupekaseso datthabbo. Tafthi Aanam tadubhayampi
janati. ““Imaya nama dhatuya ussannatta’’tiadina tatha ceva samvannitam.
Saccaparicchedamevati parinfiabhisamayadivasena saccanam paricchinnameva.
Appetum na sakkoti atthamanavamabalani viya tamsadisam, iddhividhafanamiva
vikubbitum. Etenassa balasadisatafica nivareti. Jhanadifanam viya va appetum
vikubbitufca. Yadipi hi jhanadipaccavekkhanafanam sattamabalanti tassa
savitakkasavicarata vutta, tathapi jhanadihi vina paccavekkhana natthiti
jhanadisahagatam Aanam tadantogadham katva evam vuttanti veditabbam. Atha va
sabbaffAutaffianam jhanadikiccam viya na sabbam balakiccam katum sakkotiti
dassetum “‘jhanam hutva appetum, iddhi hutva vikubbitufica na sakkotl’’ti vuttam, na
pana kassaci balassa jhanaiddhibhavatoti datthabbam.

Evam kiccavisesavasenapi dasabalafianasabbaffiutafifanavisesam dassetva idani
vitakkattikabhumantaravasenapi tam dassetum “‘apica’’tiadi vuttam. Patipatiyatiadito
patthaya patipatiya.

Anupadavannanam Aatva veditabbaniti sambandho. Kilesavaranam
niyatamicchaditthi. Kilesavaranassa abhavo asavakkhayananadhigamassa thanam,
tabbhavo atthanam. Anadhigamassa pana tadubhayampi yathakkamam atthanam
thanafcati tattha karanam dassento ‘“‘lokiya...pe... dassanato ca’'ti aha. Tattha
lokiyasammaditthiya thiti asavakkhayadhigamassa thanam kilesavaranabhavassa
karanatta. Sa hi tasmim sati na hoti, asati ca hoti.Etena tassa atthitiya tassa
atthanata vutta eva. Nesam veneyyasattanam. Dhatuvemattadassanatoti
kamadhatuadinam pavattibhedadassanato, yadaggena dhatuvemattam janati,
tadaggena cariyadivisesampi janati. Dhatuvemattadassanatoti va
dhammadhatuvemattadassanato. Sabbapi hi cariya dhammadhatupariyapanna evati.
Payogam anadiyitvapi santatimahamattadinam viya. Dibbacakkhanubhavato
pattabbenati ettha dibbacakkhuna parassa
hadayavatthusannissayalohitavannadassanamukhena tada
pavattamanacittajananattham parikammakaranam nama savakanam, tafica kho
adikammikanam, yato dibbacakkhuanubhavato cetopariyafianassa pattabbata siya.
Buddhanam pana yadipi asavakkhayafanadhigamato pageva
dibbacakkhufanadhigamo, tathapi tathaparikammakaranam natthi vijjattayasiddhiya
sijjhanato. Sesabhififattaye cetopariyafianam dibbacakkhuianadhigamena pattanti
ca vattabbatam labhatiti tatha vuttanti datthabbam.

Sihanadasuttavannana nitthita.

2-4. Adhivuttipadasuttadivannana

22-24. Dutiye adhivacanapadananti pafifattipadanam. Dasadisu
sirivaddhakadisadda viya vacanamattameva adhikaram katva pavattiya adhivacanam
pafnatti. Atha va adhisaddo uparibhage. Vuccatiti vacanam, upari vacanam
adhivacanam, upadabhutartpadinam upari pafifapiyamana upadapaniattiti attho,
tasma pafnattidipakapadaniti attho datthabbo. Tassa padani padatthanani
adhivacanapadani. Tenaha ‘‘tesam ye’'tiadi. Tesanti adhivacananam. Yeti
khandhadayo. Adhivuttitaya adhivuttiyoti ditthiyo vuccanti. Adhikafihi
sabhavadhammesu sassatadim, pakatiadim, drabyadim, jivadim, kayadifica, abhtutam
attham ajjharopetva ditthiyo pavattantiti. Tenaha ‘‘atha va'’tiadi. Tatiyacatutthani
suviifeyyani.

Adhivuttipadasuttadivannana nitthita.

5. Kasinasuttavannana

25. Paficame sakalatthenati nissesatthena. Anavasesapharanavasena cettha
sakalattho veditabbo, asubhanimittadisu viya ekadese atthatva anavasesato
gahetabbatthenati attho. Tadarammananam dhammananti tam kasinam arabbha
pavattanakadhammanam. Khettatthenati uppattitthanatthena. Adhitthanatthenati
pavattitthanabhavena. Yatha khettam sassanam uppattitthanam vaddhanatthanafica,
evameva tam ta jhanam sampayuttadhammananti. Yogino va sukhavisesanam
karanabhavena. Paricchinditvati idam ““uddham adho tiriya’'nti etthapi yojetabbam.
Paricchinditva eva hi sabbattha kasinam vaddhetabbam. Tena tena va karanenati
tena tena upariadisu kasinavaddhanakaranena. Yatha kinti aha ‘““alokamiva
rupadassanakamo’’ti. Yatha dibbacakkhuna uddham ce rGpam datthukamo, uddham
alokam pasareti. Adho ce, adho. Samantato ce ripam datthukamo, samantato
alokam pasareti, evam sabbakasinanti attho. Ekassati pathavikasinadisu ekekassa.
Aifabhavanupagamanatthanti afifakasinabhavanupagamanadipanattham, afifiassa
va kasinabhavanupagamanadipanattham. Na hi afifena pasaritakasinam tato afifena
pasaritakasinabhavam upagacchati, evampi nesam affiakasinasambhedabhavo
veditabbo. Na afifam pathaviadi. Na hi udakena thitatthane sasambharapathavi atthi.
Anfakasinasambhedoti apokasinadina sankaro. Sabbatthati sabbesu sesakasinesu.

Ekadese atthatva anavasesapharanam pamanassa aggahanato appamanam. Teneva
hi nesam kasinasamanna. Tatha caha ““taihi’’tiadi. Tattha cetasa pharantoti
bhavanacittena arammanam karonto. Bhavanacittafihi kasinam parittam va vipulam
va sakalameva manasi karoti, na ekadesam. Kasinugghatimakase pavattavifianam
pharanaappamanavasena vifilanakasinanti vuttam. Tatha hi tam vififiananti vuccati.
Kasinavasenati ugghatitakasinavasena kasinugghatimakase uddhamadhotiriyata
veditabba. Yattakafhi thanam kasinam pasaritam, tattakam akasabhavanavasena
akasam hotiti. Evam yattakam thanam akasam hutva upatthitam, tattakam
sakalameva pharitva viffianassa pavattanato agamanavasena vififlanakasinepi
uddhamadhotiriyata vuttati aha ‘““kasinugghatimakasavasena tattha pavattavifinane
uddhamadhotiriyata veditabba’ti.

Kasinasuttavannana nitthita.

6. Kalisuttavannana

26. Chatthe atthassa pattinti ekantato hitanuppattim. Hadayassa santinti
paramacittupasamam. Kilesasenanti kamagunasankhatam pathamam kilesasenam.
Sa hi kilesasena accharasanghatasabhavapi patipatthayamana
piyayitabbaicchitabbarupasabhavato piyartpasataripa nama attano kiccavasena.
Aham ekova jhayantoti aham ganasanganikaya kilesasanganikaya ca abhavato eko
asahayo lakkhanutpanijjhanena jhayanto. Anubujjhinti anukkamena maggapatipatiya
bujjhim pativijjhim. Idam vuttam hoti - piyarGpam satarUpam senam jinitva aham
ekova jhayanto “‘atthassa pattim hadayassa santi’’nti sankham gatam
arahattasukham pativijjhim, tasma janena mittasanthavam na karomi, teneva ca me
karanena kenaci saddhim sakkhi na sampajjatiti. Atthabhinibbattesunti
itisaddalopenayam niddesoti aha “‘atthoti gahetva’'ti.

Kalisuttavannana nitthita.

7. Pathamamahapanhasuttavannana

27. Sattame vuccethati vucceyya. Dutiyapadepiti ‘“‘anusasaniya va anusasani’’nti
evam dutiyavakyepi. Te kira bhikkha. Na ceva sampayissantiti na ceva sammadeva
pakarehi gahessanti Aapessanti. Tenaha ‘‘sampadetva kathetum na sakkhissanti’'ti.
Yasma avisaye pafitham pucchita honti, tasma vighatam apajjissantiti yojana. Aifatha
aradhanam nama natthiti imina sapaccayanamarupanam yathavato avabodho eva ito
bahirakanam natthi, kuto pavedanati dasseti. Aradhananti yathavapavedanena
cittassa paritosanam.

Eko pafhoti eko pafihamaggo, ekam pafihagavesananti attho.Eko uddesoti ekam
uddisanam atthassa samkhittavacanam. Veyyakarananti niddisanam atthassa
vivaritva kathanam. Hetunati ‘“antavantato anaccantikato tavakalikato
niccappatikkhepato’’ti evamadina nayena yatha ime sankhara etarahi, evam atite
anagate ca anicca sankhata paticcasamuppanna khayadhamma vayadhamma
viragadhammati atitanagatesu nayena.

Sabbe sattati anavasesa satta. Te pana bhavabhedato sahkhepeneva bhinditva
dassento ‘“kamabhavadisu’’tiadimaha. Byadhikarananampi bahiratthasamaso hoti
yatha “urasilomo’’ti aha ‘“aharato thiti etesanti aharatthitika’'ti. Titthati etenati va
thiti, aharo thiti etesanti aharatthitikati evam va ettha samasaviggaho datthabbo.
Aharatthitikati paccayatthitika, paccayayattavuttikati attho. Paccayattho hettha
aharasaddo ‘“ayamaharo anuppannassa va kamacchandassa uppadaya’’tiadisu viya.
Evanhi ‘‘sabbe satta’’ti imina asaffasatta pariggahita honti.Sa panayam
aharatthitikata nippariyayato sankharadhammo. Tenahu atthakathacariya
““aharatthitikati agatatthane sankharaloko veditabbo’’ti. Yadi evam ‘‘sabbe satta’'ti
idam kathanti? Puggaladhitthanadesanati nayam doso. Tenevaha - ‘“‘ekadhamme,
bhikkhave, bhikkhu samma nibbindamano samma virajjamano samma vimuccamano
samma pariyantadassavi sammadattham abhisamecca dittheva dhamme
dukkhassantakaro hoti. Katamasmim ekadhamme? Sabbe satta aharatthitika''ti.
Yvayam puggaladhitthanaya kathaya sabbesam sankharanam paccayayattavuttitaya
aharapariyayena samaffato paccayadhammo vutto, ayam aharo nama eko dhammo.

Codako vuttampi attham yathavato appativijjhamano neyyattham suttapadam
nitatthato dahanto ‘““sabbe satta’’ti vacanamatte thatva ‘“nanu ca’’tiadina codeti.
Acariyo aviparitam tattha yathadhippetamattham pavedento ‘‘na virujjhati’’ti vatva

““tesafhi jnanam aharo hoti’'ti aha. Jhananti ekavokarabhavavaham saffaya
virajjanavasena pavattartpavacaracatutthajjhanam. Paliyam pana ‘““anahara’ti
vacanam asafiflabhave catunnam aharanam abhavam sandhaya vuttam, na
paccayaharassa abhavato. Evam santepiti idam sasane yesu dhammesu visesato
aharasaddo nirulho, ““aharatthitika’’ti ettha yadi teyeva gayhanti,
abyapitadosamapanno. Atha sabbopi paccayadhammo aharoti adhippeto, imaya
aharapaliya virodho apannoti dassetum araddham. ‘“Na virujjhati’’ti yenadhippayena
vuttam, tam vivaranto ‘‘etasmifhi sutte’’tiadimaha. Kabalikaraharadinam
ojatthamakarupaharanadi nippariyayena aharabhavo. Yatha hi kabalikaraharo
ojatthamakartpaharanena rupakayam upatthambhenti, evam phassadayo
vedanadiaharanena namakayam upatthambheti, tasma satipi janakabhave
upatthambhakabhavo ojadisu satisayo labbhamano mukhyo aharatthoti te eva
nippariyayena aharalakkhana dhamma vutta.

Idhati imasmim sutte pariyayena paccayo aharoti vutto, sabbo paccayadhammo
attano phalam aharatiti imam pariyayam labhatiti. Tenaha
““‘sabbadhammananfnhi’’tiadi. Tattha sabbadhammananti sabbesam
sankhatadhammanam. Idani yathavuttamattham suttena samatthetum
““tenevaha’’tiadi vuttam. Ayanti paccayaharo. Nippariyayaharopi gahitova hotiti
yavata sopi paccayabhaveneva janako upatthambhako ca hutva tam tam phalam
aharatiti vattabbatam labhatiti.

Tatthati pariyayaharo, nippariyayaharoti dvisu aharesu asafifiabhave yadipi
nippariyayaharo na labbhati, pariyayaharo pana labbhateva. Idani tamevattham
vittharato dassetum ““anuppanne hi buddhe’’tiadi vuttam. Uppanne buddhe
titthakaramatanissitanam jhanabhavanaya asijjhanato ‘““anuppanne buddhe’'ti
vuttam. Sasanika tadisam jhanam na nibbattentiti ‘‘titthayatane pabbajita’’ti vuttam.
Titthiya hi upapattivisese vimuttisaifiino safifaviragaviragesu
adinavanisamsadassinova hutva asafifiasamapattim nibbattetva akkhanabhimiyam
uppajjanti, na sasanika. Vayokasine parikkammam katvati vayokasine pathamadini
tini jhanani nibbattetva tatiyajjhane cinnavasi hutva tato vutthaya
catutthajjhanadhigamaya parikammam katva. Tenevaha ‘‘catutthajjhanam
nibbattetva’'ti.

Kasma panettha vayokasineyeva parikammam vuttanti? Vuccate, yatheva hi
rupapatibhagabhutesu kasinavisesesu rtupavibhavanena ruapaviragabhavanasankhato
arupasamapattiviseso sacchikariyati, evam aparibyattaviggahataya
arupapatibhagabhute kasinavisese arupavibhavanena arupaviragabhavana sankhato
ripasamapattiviseso adhigamiyatiti. Ettha ca ‘‘safifa rogo, safifia gando’’'tiadina, ‘‘dhi
cittam, dhi vatetam citta’’ntiadina ca nayena arupappavattiya adinavadassanena
tadabhave ca santapanitabhavasannitthanena rGpasamapattiya abhisankharanam
arupaviragabhavana. Rupaviragabhavana pana saddhim upacarena
arupasamapattiyo, tatthapi visesena pathamaruppajjhanam. Yadi evam
““paricchinnakasakasinepi’’ti vattabbam, tassapi arupapatibhagata labbhatiti?
Icchitamevetam, kesafici avacanam panettha pubbacariyehi aggahitabhavena. Yatha
hi rupaviragabhavana virajjaniyadhammabhavamattena parinipphanna,
virajjantyadhammaparibhasabhtte ca visayavisese patubhavati, evam
arupaviragabhavanapiti vuccamane na koci virodho. Titthiyeheva pana tassa
samapattiya patipajjitabbataya tesafica visayapathe stpanibandhanasseva tassa

jhanassa patipattito ditthivantehi pubbacariyehi catuttheyeva bhittakasine
arupaviragabhavanaparikammam vuttanti datthabbam. Kifica vannakasinesu viya
purimabhutakasinattayepi vannappaticchayava pannatti arammanam jhanassa
lokavoharanurodheneva pavattito. Evafca katva visuddhimagge pathavikasinassa
adasacandamandalUpamavacanafica samatthitam hoti, catuttham pana
bhutakasinam bhutappaticchayameva jhanassa gocarabhavam gacchatiti tassevam
arupapatibhagata yuttati vayokasineyeva parikammam vuttanti veditabbam.

Dhiti jigucchanatthe nipato, tasma dhi cittanti cittam jigucchami. Dhi vatetam cittanti
etam mama cittam jigucchitam vata hotu. Vatati sambhavane. Tena jigucchanam
sambhavento vadati. Namati ca sambhavane eva. Tena cittassa abhavam
sambhaveti. Cittassa bhavabhavesu adinavanisamse dassetum ‘‘cittaihi’’'tiadi
vuttam. Khantim rucim uppadetvati cittassa abhavo eva sadhu sutthati imam
ditthinijjhanakkhantim tattha ca abhirucim uppadetva. Tatha bhavitassa jhanassa
thitibhagiyabhavappattiya aparihinajjhana. Titthayatane pabbajitasseva tatha
jhanabhavana hotiti aha ‘“‘manussaloke’’ti. Panihito ahositi maranassa asannakale
thapito ahosi. Yadi thanadina akarena nibbatteyya kammabalena, yava bheda
tenevakarena tittheyyati aha ‘“‘tena iriyapathena’’tiadi. Evaripanampiti evam
acetananampi. Pi-saddena pageva sacetanananti dasseti. Katham pana acetananam
nesam paccayaharassa upakappananti codanam sandhaya tattha nidassanam
dassento ‘‘yatha’’tiadimaha. Tena na kevalamagamoyeva, ayamettha yuttiti dasseti.
Tava titthantiti ukkamsato pafica mahakappasatani titthanti.

Ye utthanaviriyena divasam vitinametva tassa nissandaphalamattam kificideva
labhitva jivikam kappenti, te utthanaphaltpajivino. Ye pana attano pufifiaphalameva
upajivanti, te puffaphaltpajivino. Nerayikanam pana neva utthanaviriyavasena
jivikakappanam, puifiaphalassa pana lesopi natthiti vuttam ‘‘ye pana nerayika...pe...
yassa kassaci phalassati adhippayena ‘‘kim pafica ahara atthi’’ti codeti. Acariyo
nippariyayahare adhippete “‘siya tava codana avasara, sa pana ettha anavasara’’ti ca
dassento ‘‘pafica, na pafcati idam na vattabba’’nti vatva pariyayaharasseva panettha
adhippetabhavam dassento ‘“nanu paccayo aharo’ti vuttameta’’nti aha. Tasmati
yassa kassaci paccayassa aharoti icchitatta. Idani vuttamevattham paliya
samatthento ‘“yam sandhaya’’tiadimaha.

Mukhyaharavasenapi nerayikanam aharatthitikatam dassetum
““kabalikaraharam...pe... sadheti’’ti vuttam. Yadi evam nerayika
sukhappatisamvedinopi hontiti? Noti dassetum ‘‘khelo hi’’tiadi vuttam. Tayoti tayo
arupahara kabalikaraharassa abhavato. Avasesananti asafifasattehi avasesanam
kamabhavadisu nibbattasattanam. Paccayaharo hi sabbesam sadharanoti.

Pathamamahaparnhasuttavannana nitthita.

8-9. Dutiyamahapafhasuttadivannana

28-29. Atthame evamnamaketi kajangalati evam itthilingavasena laddhanamake
majjhimappadesassa mariyadabhtte nagare. ‘““Nigame’’tipi vadanti, “‘niculavane’tipi
vadanti. Niculam nama eka rukkhajati, ‘‘niparukkho’’tipi vadanti. Tena safichanno
mahavanasando, tattha viharatiti attho. Hetuna nayenati ca hettha vuttameva. Nanu
ca '‘eso ceva tassa attho’’ti kasma vuttam. Bhagavata hi cattarotiadipafihabyakarana

cattaro ahara, paficupadanakkhandha, cha ajjhattikani ayatanani, satta
vifAanatthitiyo, attha lokadhamma dassita. Bhikkhuniya pana cattaro satipatthana,
pafcindriyani, cha nissaraniya dhatuyo, satta bojjhanga, ariyo atthangiko maggoti
dassitadhamma affoyevattho bhikkhuniya dassitoti codanam sandhayaha
“kificapi’’tiadi. Navame natthi vattabbam.

Dutiyamahaparihasuttadivannana nitthita.

10. Dutiyakosalasuttavannana

30. Dasame uggantva yujjhati etayati uyyodhika, satthappaharehi yujjhitassetam
adhivacanam. Uggantva yujjhanam va uyyodhiko, satthappaharo. Tenaha ‘“yuddhato
nivatto’'ti. Upassutivasena yujjhitabbakaram fatvati jetavane kira dattatthero
dhanuggahatissattheroti dve mahallakatthera viharapaccante pannasalaya vasanti.
Tesu dhanuggahatissatthero pacchimayame pabujjhitva utthaya nisinno dattattheram
amantetva ‘“ayam te mahodaro kosalo bhuttabhattameva putim karoti,
yuddhavicaranam pana kifici na janati, parajitotveva vadapeti’'ti vatva tena “‘kim
pana katum vattati’’ti vutte - ““bhante, yuddho nama padumabyuho cakkabytho
sakatabyuhoti tayo byuha honti, ajatasattum ganhitukamena asukasmim nama
pabbatakucchismim dvisu pabbatabhittisu manusse thapetva purato dubbalam
dassetva pabbatantaram pavitthabhavam janitva pavitthamaggam rundhitva purato
ca pacchato ca ubhosu pabbatabhittisu vaggitva naditva jalapakkhittamaccham viya
katva sakka gahetu’’nti. Tasmim khane ‘‘bhikkhtnam kathasallapam sunatha’’ti
raffo pesitacarapurisa tam sutva rafifio arocesum. Tam sutva raja sangamabherim
paharapetva gantva sakatabyUham katva ajatasattum jivaggaham ganhi. Tena
vuttam ““upassutivase...pe... ajatasattum ganhi’'ti.

Donapakanti donatandulanam pakkabhattam. Donanti
catunalikanametamadhivacanam. Manujassati sattassa. Tanukassati tanuka appika
assa puggalassa, bhuttapaccaya visabhagavedana na honti. Sanikanti mandam
mudukam, aparissayamevati attho. Jiratiti paribhuttdharo paccati. Ayu palayanti
nirogo avedano jivitam rakkhanto. Atha va sanikam jiratiti so bhojane mattaifu
puggalo parimitaharataya sanikam cirena jirati jaram papunati jivitam palayanto.

Imam ovadam adasiti ekasmim kira samaye raja tanduladonassa odanam tadupiyena
supabyafjanena bhufjati. So ekadivasam bhuttapataraso bhattasammadam
avinodetva satthu santikam gantva kilantartpo ito cito ca samparivattati, niddaya
abhibhuyyamanopi lahukam nipajjitum asakkonto ekamantam nisidi. Atha nam sattha
aha “‘kim, maharaja, avissamitvava agatosi’’ti. Ama, bhante, bhuttakalato patthaya
me mahadukkham hotiti. Atha nam sattha, ‘“maharaja, atibahubhojinam etam
dukkham hoti’'ti vatva -

“Middht yada hoti mahagghaso ca,
Niddayita samparivattasaysr;
Mahavarahova nivapaputtho,
Punappunam gabbhamupeti mando’’ti. -

Imaya gathaya ovaditva, ‘‘maharaja, bhojanam nama mattaya bhuijitum vattati,

mattabhojino hi sukham hoti’’ti uttaripi puna ovadanto ‘““manujassa sada satimato’’ti
imam gathamaha.

Raja pana gatham ugganhitum nasakkhi, samipe thitam pana bhagineyyam
sudassanam nama manavam “‘imam gatham ugganha tata’’ti aha. So tam gatham
ugganhitva ““kim karomi, bhante’’ti sattharam pucchi. Atha nam sattha aha,
‘“manava, imam gatham nato viya pattapattatthane ma avaca, raifio patarasam
bhufjanatthane thatva pathamapindadisupi avatva avasane pinde gahite vadeyyasi,
raja sutva bhattapindam chaddessati. Atha raffio hatthesu dhotesu patim apanetva
sitthani ganetva tadupiyam byafijanam Aatva punadivase tavatake tandule hareyyasi.
Patarase ca vatva sayamase ma vadeyyasi''ti. So ‘““sadhu’’ti patissunitva tam divasam
raffo patarasam bhutva gatatta sayamase bhagavato anusitthiniyamena gatham
abhasi. Raja dasabalassa vacanam saritva bhattapindam patiyamyeva chaddesi.
Rafino hatthesu dhotesu patim apanetva sitthani ganetva punadivase tattake tandule
harimsu, sopi manavo divase divase tathagatassa santikam gacchati. Dasabalassa
vissasiko ahosi. Atha nam ekadivasam pucchi “‘raja kittakam bhunjati’'ti? So
““nalikodana’’nti aha. Vattissati ettavata purisabhago esa, ito patthaya gatham ma
vaditi. Raja tatheva santhasi. Tena vuttam ‘‘nalikodanaparamataya santhasi’'ti.
Rattaffiutaya vaddhitam silam assa atthiti vaddhitasilo. Apothujjanikehi silehiti
catuparisuddhisilehi silam ariyam suddham. Tena vuttam ‘‘ariyasilo’’ti. Tadekam
anavajjatthena kusalam. Tena vuttam ‘‘kusalasilo’’ti.

Dutiyakosalasuttavannana nitthita.

Mahavaggavannana nitthita.
4. Upalivaggo

1. Upalisuttavannana

31. Catutthassa pathame atthavaseti vuddhivisese, sikkhapadapaffattihetu
adhigamaniye hitaviseseti attho. Atthoyeva va atthavaso, dasa atthe dasa karananiti
vuttam hoti. Atha va attho phalam tadadhinavuttitaya vaso etassati atthavaso, hetati
evampettha attho datthabbo. ‘“Ye mama sotabbam saddahatabbam maffissanti,
tesam tam assa digharattam hitaya sukhaya’’ti vuttatta ‘‘yo ca tathagatassa
vacanam sampaticchati, tassa tam digharattam hitaya sukhaya samvattati”’ti vuttam.
Asampaticchane adinavanti bhaddalisutte viya asampaticchane adinavam dassetva.
Sukhaviharabhave sahajivamanassa abhavato sahajivitapi sukhaviharova vutto.
Sukhaviharo nama catunnam iriyapathaviharanam phasuta.

Mankutanti nittejatam. Dhammenatiadisu dhammoti bhitam vatthu. Vinayoti codana
ceva sarana ca. Satthusasananti fattisampada ceva anussavanasampada ca.

Piyasilananti sikkhakamanam. Tesanhi silam piyam hoti. Tenevaha
‘““sikkhattayaparipuriya ghatamana’’ti. Sandiddhamanati samsayam apajjamana.
Ubbalha hontiti pilita honti. Sanghakammaniti satipi uposathapavarananam
sanghakammabhave gobalibaddafiayena uposatham pavaranafica thapetva
upasampadadisesasanghakammanam gahanam veditabbam. Samagganam bhavo
samaggi.

“Naham, cunda, ditthadhammikanamyeva asavanam samvaraya dhammam
desem1’’ti ettha vivadamulabhuta kilesa asavati agata.

““Yena devupapatyassa, gandhabbo va vihangamo;

Yakkhattam yena gaccheyyam, manussattafica abbaje;
Te mayham asava khina, viddhasta vinalikata''ti. -

Ettha tebhimakam kammam avasesa ca akusala dhamma.ldha pana
parupavadavippatisaravadhabandhadayo ceva apayadukkhabhuta ca nanappakara
upaddava asavati aha ‘“asamvare thitena tasmimyeva attabhave pattabba’’tiadi. Yadi
hi bhagava sikkhapadam na ca pafifapeyya, tato
asaddhammappatisevanaadinnadanapanatipatadihetu ye uppajjeyyum
parupavadadayo ditthadhammika nanappakara anattha, ye ca tannimittameva
nirayadisu nibbattassa pafcavidhabandhanakammakaranadivasena
mahadukkhanubhavanappakara anattha, te sandhaya idam vuttam
“ditthadhammikanam asavanam samvaraya samparayikanam asavanam
patighatayati. Ditthadhammo vuccati paccakkho attabhavo, tattha bhava
ditthadhammika. Tena vuttam ‘‘tasmimyeva attabhave pattabba’’ti. Sammukha
garahanam akitti, parammukha garahanam ayaso. Atha va sammukha parammukha
garahanam akitti, parivarahani ayasoti veditabbam. Agamanamaggathakanayati
agamanadvarapidahanatthaya. Samparetabbato pecca gantabbato samparayo,
paralokoti aha ‘“‘samparaye narakadisiu’ti.

Samvaravinayoti silasamvaro, satisamvaro, fianasamvaro, khantisamvaro,
viriyasamvaroti paficavidho samvaro. Yathasakam samvaritabbanam vinetabbanafica
kayaduccaritadinam samvaranato samvaro, vinayanato vinayoti vuccati.
Pahanavinayoti tadangappahanam vikkhambhanappahanam, samucchedappahanam,
patipassaddhippahanam, nissaranappahananti paficavidham pahanam yasma
cagatthena pahanam, vinayatthena vinayo, tasma ‘“‘pahanavinayo’’ti vuccati.
Samathavinayoti satta adhikaranasamatha. Paffattivinayoti sikkhapadameva.
Sikkhapadapaffattiya hi vijjamanaya eva sikkhapadasambhavato paffattivinayopi
sikkhapadapaffattiya anuggahito hoti. Sesamettha vuttatthameva.

Upalisuttavannana nitthita.

Upalivaggavannana nitthita.

5. Akkosavaggo

1-8. Vivadasuttadivannana

41-48. Paficamassa pathamadini uttanatthani. Chatthe khanabhangurataya na nicca
na dhuvati anicca. Tato eva panditehi na icca na upagantabbatipi anicca.Svayam
nesam aniccattho udayavayaparicchinnataya veditabboti aha ‘““hutva abhavino’'ti,
uppajjitva vinassakati attho. Sararahitati niccasaradhuvasaraattasaravirahita. Musati
visamvadanatthena musa, ekamsena asubhadisabhava te balanam subhadibhavena
upatthahanti, subhadiggahanassa paccayabhavena satte visamvadenti. Tenaha
““niccasubhasukha viya’’tiadi. Na passanasabhavati
khanapabhangurataittarapaccupatthanataya dissamana viya hutva
adassanapakatika. Ete hi khettam viya vatthu viya hirafifasuvannam viya ca
panfnayitvapi katipaheneva supinake dittha viya na pafnfiayanti. Sattamatthamani
suviifeyyani.

Vivadasuttadivannana nitthita.

9-10. Sariratthadhammasuttadivannana

49-50. Navame punabbhavadanam punabbhavo uttarapadalopena, punabbhavo
silamassati ponobhaviko, punabbhavadayakoti attho. Tenaha
““punabbhavanibbattako’’ti. Bhavasankharanakammanti
punabbhavanibbattanakakammam. Dasame natthi vattabbam.

Sariratthadhammasuttadivannana nitthita.
Akkosavaggavannana nitthita.

Pathamapannasakam nitthitam.

